Rættskriving – 27.tími


· Skriva fyrisøgnina av
· Stava orðini fyri onkrum


Sernøvn verða skrivað við stórum


 Fyrisøgn.

Seinasta vetur var ein drongur úr Æðuvík her. Hann eitur Øssur. Vit plagdu at fara norður undir Múlaklett og út í Grøv at leypa skalv. Við hvørt fóru vit oman á Teigar at skreiða við stýrisletuni hjá mær, ella at standa á skoytum. Vit eiga einar jarnskoytur og tvinnar træskoytur. Men Øssur hevði eisini einar skíðir við; og nú dugi eg at standa á skíðum. Einaferð stóð eg allan vegin av Hálsi og heilt oman undir Hamar. Tað kvøldið fóru vit at rulla kavabóltar úti á Langanesi. Fyrst gjørdu vit tveir kavamenn, og so bygdu vit eitt kavahús. Tað var stuttligt at byggja. Men so máttu vit fara heim at fáa okkum nátturða.

